„ტექნიკური რეგლამენტის − სამოქალაქო ავიაციის აეროდრომების/ვერტოდრომების პროექტირებისა და ექსპლუატაციის ძირითადი პირობების დამტკიცების თაობაზე“ საქართველოს მთავრობის 2018 წლის 16 თებერვლის №87 დადგენილებაში ცვლილებების შეტანის თაობაზე

მუხლი 1
„ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „ტექნიკური რეგლამენტის − სამოქალაქო ავიაციის აეროდრომების/ვერტოდრომების პროექტირებისა და ექსპლუატაციის ძირითადი პირობების დამტკიცების თაობაზე“ საქართველოს მთავრობის 2018 წლის 16 თებერვლის №87 დადგენილებაში (www.matsne.gov.ge, 16/02/2018, 
300160070.10.003.020402) „ტექნიკური რეგლამენტში − სამოქალაქო ავიაციის აეროდრომების/ვერტოდრომების პროექტირებისა და ექსპლუატაციის ძირითადი პირობები“ შეტანილ იქნას ცვლილება შემდეგი რედაქციით:

1. მე-2 მუხლის “ღ“ ქვეპუნქტი ჩამოყალიბდეს შემდეგი რედაქციით:
ღ) ბაქანზე საქმიანობის მართვა - მომსახურება, რომელიც არეგულირებს, ბაქანზე საქმიანობებს, ბაქანზე საჰაერო ხომალდების და სატრანსპორტო საშუალებების მოძრაობას.
2. მე-3 მუხლს დაემატოს შემდეგი შინაარსის მე-6 პუნქტი:
6. გენერალური გეგმის შემუშავება უნდა განხორციელდეს სააერნაოსნო მომსახურების საწარმოსთან მჭიდრო კოორდინაციით, რა დროსაც გათვალისწინებულ უნდა იქნას ICAO-ს რეგიონალური ჰაერსანაოსნო გეგმისა და ერთიანი ევროპული ცის საჰაერო მოძრაობის ორგანიზების გენერალური გეგმები. 
3. მე-41 მუხლის: 
ა) პირველი პუნქტის შენიშვნა ჩამოყალიბდეს შემდეგი რედაქციით:
შენიშვნა. არსებულ აეროდრომზე ახალი საჰაერო ხომალდის ექსპლუატაციის თავსებადობის შეფასების პროცედურები მოცემულია სააგენტოს დირექტორის 2023 წლის 2 მაისი №84 ბრძანებით დამტკიცებული „აეროდრომის/ვერტოდრომის ექსპლუატაციის ფუნქციონალურ სისტემაში დაგეგმილი ცვლილების განხორციელების და შეთანხმების წესში“.
ბ) მე-2 პუნქტის შენიშვნა 2. ჩამოყალიბდეს შემდეგი რედაქციით:
შენიშვნა 2. ფრენების უსაფრთხოების შესახებ ინფორმაციის გამოქვეყნებასთან დაკავშირებით მოთხოვნები მოცემულია სააგენტოს დირექტორის 2023 წლის 2 მაისი №84 ბრძანებით დამტკიცებული „აეროდრომის/ვერტოდრომის ექსპლუატაციის ფუნქციონალურ სისტემაში დაგეგმილი ცვლილების განხორციელების და შეთანხმების წესის“ მე-14 მუხლში.
4. მე-10 მუხლის მე-7 პუნქტს დაემატოს შემდეგი შინაარსის შენიშვნა:
შენიშვნა. საჰაერო ხომალდების ACR -ების განსაზღვრის, ხელოვნური საფარის PCR გაანგარიშების და შესაბამისი ინფორმაციის გამოქვეყნების პროცედურები მოცემულია ICAO-ს ოფიციალურ დოკუმენტში Doc 9156 მე-3 ნაწილში - „აეროდრომის პროექტირების სახელმძღვანელო“.
5. მე-13 მუხლის პირველი პუნქტის შენიშვნა ჩამოყალიბდეს შემდეგი რედაქციით:
შენიშვნა: ადზ-ის ხელოვნურ საფარზე არსებული მდგომარეობის შეფასება და შეტყობინება ხორციელდება სსიპ – სამოქალაქო ავიაციის სააგენტოს დირექტორის 2021 წლის 12 აგვისტოს N193 ბრძანებით დამტკიცებული “ასაფრენ-დასაფრენი ზოლის ხელოვნურ საფარზე არსებული მდგომარეობის შეფასებისა და შეტყობინების წესის” შესაბამისად.
6. წესს დაემატოს შემდეგი შინაარსის 1161 მუხლი:
მუხლი 1161. ველური ბუნების სახეობების საჰაერო ხომალდთან შეჯახებით გამოწვეული საფრთხეების შემცირება
1. აეროდრომზე და მის შემოგარენში, ველური ბუნების სახეობების საჰაერო ხომალდთან შეჯახებით გამოწვეული საფრთხეების შეფასება უნდა ითვალისწინებდეს:
ა) ველური ბუნების სახეობების საჰაერო ხომალდთან შეჯახების შეტყობინების ჩანაწერებს;
ბ) აეროდრომზე და აეროდრომის შემოგარენში ველური ბუნების სახეობების და მათი აქტივობის შესახებ ინფორმაციის შეგროვებას, რომელმაც შესაძლოა საფრთხე შეუქმნას საჰაერო ხომალდის ფრენების უსაფრთოხებას. აღნიშნული ინფორმაცია მოპოვებულ უნდა იქნას საჰაერო ხომალდის ექსპლუატანტის, აეროდრომის პერსონალის ან სხვა წყაროებიდან;
გ) ველური ბუნების სახეობებით გამოწვეული საფრთხეების მუდმივი შეფასებას და ანალიზის წარმოებას;
2. სამოქალაქო ავიაციის სააგენტომ უნდა უზრუნველყოს წლის განმავლობაში დაფიქსირებული ველური ბუნების სახეობების საჰაერო ხომალდთან შეჯახების შეგროვება და შესაბამისი ფორმატით სამოქალაქო ავიაციის საერთაშორისო ორგანიზაციაში (ICAO) წარდგენა.
3. აეროდრომზე და მის შემოგარენში, ველური ბუნების სახეობების საჰაერო ხომალდთან შეჯახებით გამოწვეული საფრთხეების თავიდან არიდების მიზნით, აეროდრომის საკონტროლო წერტილიდან 13 კმ რადიუსში ფარგლებში დაუშვებელია ნაგავსაყრელის მოწყობა. 
შენიშვნა: ველური ბუნებით გამოწვეული საფრთხეების შემცირების წესი დამტკიცებულია სამოქალაქო ავიაციის სააგენტოს დირექტორის 2021 წლის 23 დეკემბრის #288 ბრძანებით.

7. 117-ე მუხლის მე-2 და მე-3 პუნქტები ჩამოყალიბდეს შემდეგი რედაქციით:
2. ბაქანზე საქმიანობის მართვის წესს ადგენს სააგენტო;
3. აეროდრომზე მოქმედი საწარმოები, რომლებიც ბაქანზე საქმიანობის ფარგლებში, ახორციელებენ გარკვეულ საქმიანობას, ვალდებულნი არიან დაიცვას ამ აეროდრომის ექსპლუატანტის  მიერ შემუშავებული უსაფრთხოების ზომები და პროცედურები.

ბ) მე-4, მე-5, მე-6 და მე-7 პუნქტები, ამოღებულ იქნას.

8. დაემატოს შემდეგი შინაარსის 1181 მუხლი:
1181 მუხლი: აეროდრომის ტერიტორიაზე სატრანსპორტო საშუალებების ექსპლუატაცია
1. აეროდრომის ტერიტორიაზე სატრანსპორტო საშუალებები უნდა მოძრაობდეს შემდეგი პირობების დაცვით:
ა) სამანევრო არეში მოძრაობა დასაშვებია, საჰაერო მოძრაობის მართვის მეთვალყურის ნებართვით და მათ მიერ გაცემული ინსტრუქციების შესაბამისად;
ბ) ბაქანზე მოძრაობა დასაშვებია, შესაბამისად განსაზღვრული სამსახურის (ასეთის არსებობის შემთხვევაში) მიერ გაცემული ნებართვით და მათ მიერ გაცემული ინსტრუქციებით ან აეროდრომის ექსპლუატანტის მიერ დადგენილი პროცედურების შესაბამისად;
2. სატრანსპორტო საშუალების მძღოლები უნდა იყვნენ სათანადოდ მომზადებულნი და გააჩნდეს აეროდრომის ექსპლუატანტის მიერ გაცემული შესაბამისი სატრანსპორტო საშუალების მართვის მოწმობა;
3. ნებისმიერი პირი, რომელიც საქართველოს სამოქალაქო აეროდრომის ტერიტორიაზე ახორციელებს სატრანსპორტო საშუალების ექსპლუატაციას, ვალდებულია დაიცვას ამ აეროდრომის ექსპლუატანტის მიერ დადგენილი უსაფრთხოების ზომები და მოძრაობის პროცედურები.
4. აეროდრომის ტერიტორიაზე სატრანსპორტო საშუალებების ექსპლუატაცია და ქვეითთა მოძრაობა რეგულირდება სსიპ – სამოქალაქო ავიაციის სააგენტოს დირექტორის 2016 წლის 23 მაისის №66 ბრძანებით დამტკიცებული „საქართველოს სამოქალაქო აეროდრომის ტერიტორიაზე სატრანსპორტო საშუალებებისა და ქვეითთა მოძრაობის მოწესრიგების წესის“ შესაბამისად.

მუხლი 2. 
1. აეროდრომის საკონტროლო წერტილიდან 13 კმ-ს რადიუსში თუ უკვე არსებობს ნაგავსაყრელი, აეროდრომის ექსპლუატანტის მიერ განხორციელებული მონიტორინგისა და რისკების შეფასების (უსაფრთხოების შეფასება) საფუძველზე (თუ დგინდება, რომ არსებული ნაგავსაყრელი ფრენების უსაფრთხოებაზე ახდენს ზეგავლენას), შესაბამისი უფლებამოსილი ორგანოს და დაინტერესებული მხარეს მიერ გატარებულ უნდა იქნა სათანადო ზომები, არსებული რისკის მინიმუმამდე დაყვანის მიზნით, უკიდურეს შემთხვევაში ნაგავსაყრელის გაუქმების ჩათვლით.
2. ამ მუხლის პირველი პუნქტით გათვალისწინებულ შემთხვევაში, აეროდრომის ექსპლუატანტებმა, ყოველ წლიურად უნდა უზრუნველყონ აეროდრომზე და მის შემოგარენში, ველური ბუნების სახეობების საჰაერო ხომალდთან შეჯახებით გამოწვეული საფრთხეების შეფასება და სამოქალაქო ავიაციის სააგენტოში წარდგენა.
მუხლი 3.
სსიპ სამოქალაქო ავიაციის სააგენტომ, 2025 წლის 1 იანვრამდე უზრუნველყოს „ბაქანზე საქმიანობის მართვის წესის“ მიღება.
მუხლი 4. 
1. დადგენილების პირველი მუხლი ამოქმედდეს 2025 წლის 1 იანვრიდან.
2. დადგენილების მე-2 და მე-3 მუხლები ამოქმედდეს გამოქვეყნებისთანავე. 

პრემიერ-მინისტრი                                                                    ირაკლი კობახიძე                                      

3. მე-3, მე-4 და მე-5 პუნქტებით ხორციელდება შესაბამის მოქმედ ნორმატიულ აქტებზე მითითება, რაც აუცილებელია გათვალისწინებულ იქნას აეროდრომის ექსპლუატანტის მიერ. 

პროექტის მიღებით გამოწვეული საფინანსო‑ეკონომიკური შედეგების გაანგარიშება
პროექტის მიღება არ იწვევს ბიუჯეტის საშემოსავლო და ხარჯვითი ნაწილების ცვლილებას.  შესაბამისად,   პროექტის მიღება გავლენას არ იქონიებს სახელმწიფო ბიუჯეტის საშემოსავლო და ხარჯვით ნაწილებზე, ასევე არაა დაკავშირებული სახელმწიფოს მიერ ახალი ფინანსური ვალდებულებების აღებასთან.
ევროკავშირის ის სამართლებრივი აქტი, რომელთან დაახლოების ვალდებულებაც გამომდინარეობს „ერთი მხრივ, საქართველოსა და, მეორე მხრივ, ევროკავშირსა და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან

ასეთი არ არსებობს

გენდერული თანასწორობის მდგომარეობაზე კანონქვემდებარე ნორმატიული აქტის პროექტის მოსალოდნელი ზეგავლენის შეფასება
ასეთი არ არსებობს
ბავშვის უფლებრივ მდგომარეობაზე ნორმატიული აქტის ზეგავლენის შეფასება (საქართველოს მთავრობის ან მუნიციპალიტეტის წარმომადგენლობითი ორგანოს მიერ შემუშავებული ნორმატიული აქტის შემთხვევაში
ასეთი არ არსებობს

